Tiada amalan 'matiamat
halalkan cara' - PM

I Oleh ABDUL RAZAK DIN

IPOH 30 Sept. - Datuk Seri Abdullah
Ahmad Badawi berkata, kerajaan pimpinan-
nya tidak akan mengambil pendekatan 'mat-
lamat menghalalkan cara' bagi menyelesai-
kan sesuatu masalah kerana itu bukan yang
dituntut oleh Islam.

Perdana Menteri berkata, beliau suka me-
ngambil pendekatan berhemah dalam me-
ngatasi pelbagai kemelut supaya ia tidak
melukai hati orang lain.

"Kita tidak akan menghalalkan segalanya
untuk capai sesuatu yang kita mahukan, itu
bukan cara Islam. Ini bukan cara yang patut

dijadikan ikutan, lebih-lebih lagi di bulan
Ramadan ini kita perlu menyucikan diri
dengan segala prasangka buruk dan dosa
yang dilakukan sebelumini.

"Bulan ini adalah bulan untuk menyucikan
diri dan jiwa. Kita dituntut supaya mela-
kukannya dengan ikhlas," katanya ketika ber-
ucap selepas menghadiri majlis berbuka pua-
sa dan tarawih di kediaman Menteri Besar
Perak, di sini malam ini.

Sebelum itu, beliau bersama-sama lebih
1,000 jemputan berbuka puasa dan kemu-
dian mengimambkan solat Maghrib, bersolat
Isyak dan tarawih.

Turut hadir ialah Menteri Besar Perak,
Datuk Seri Mohd. Tajol Rosli Ghazali; Menteri

di Jabatan Perdana Menteri, Datuk Seri Mo -
hamed Nazri Abdul Aziz dan Menteri Hal
Ehwal Dalam Negeri, Datuk Seri Radzi Sheikh
Ahmad.

Abdullah berkata, pendekatan yang di-
ambilnya itu bukan mudah tetapi itu adalah
cara yang dituntut oleh Islam.

"Bukan cara Islam untuk kita mengejar
cita-cita kita supaya dihalalkan melakukan
apa sahaja asal boleh dapat," katanya.

Perdana Menteri berkata, apa yang di-
amalkannyakini sememangnya tidak mudah
dan senang dilakukan melainkan oleh me-
reka yang sabar.

"Perkara itu telah jelas diterangkan oleh
Allah dalam al-Quran iaitu hanya mereka

yang sabar akan beroleh kemenangan," ka-
tanya.

Beliau menjelaskan, petunjuk seperti itu
ada terkandung dalam al-Quran dalam
ayat-ayat yang menyentuh tentang perseng-
ketaan khususnya apabila membabitkan se-
sama mereka yang beriman.

"Apabilakita menggunakan pendekatan
ini, kitatidak akan melawan maki dengan
maki, hamun dengan hamun, dengki de-
ngan dengki dan khianat dengan khia-
nat.

"Pendekatan yang kita ambil ialah dengan
yang baik untuk menolak yang tidak baik,
kerana orang yang beriman itu adalah ber-
saudara," katanya.



